
2008 ҫулхи январей 6-мӗшӗнче чӑвашсен малтанхи поэтесси Ваҫҫа 
Аниҫҫи (Васильева-Княгинина Анисия Васильевна) ҫуралнӑранпа 115 
ҫул ҫитрӗ. «Тӑван поэзин пирвайхи чӗкеҫӗ» тенӗччӗ ӑна Чӑваш халӑх 
поэчӗ Стихван Ш а в л ы 1966 ҫулта поэтесса «тупӑннӑ» хыҫҫӑн «Ҫутӑ 
ҫӑлтӑр хӑпарчӗ» ятпа тухнӑ малтанхи кӗнеки валли ҫырнӑ у м сӑмахра. 
(Шел пулин те, 2006 ҫул вӗҫӗнче пичетленнӗ «Чувашские писатели» 
справочникре темшӗн-ҫке Ваҫҫа Аниҫҫи ҫуралнипе вилнине палӑртнӑ 
датӑсене пӑтраштарнӑ - 1892-1974 ҫулсем тесе асӑннӑ, чӑннипе вара 
унчченхи кӑларӑмсенче кун пирки нимӗнле иккӗленӳте пулман - Ваҫҫа 
Аниҫҫи 1893 ҫулхи январей 6-мӗшӗнче ҫуралнӑ, 1975 ҫулхи декабрей 
17-мӗшӗнче вилнӗ тесе ҫырнӑ . Ҫакӑ унӑн ҫырӑвӗсенчен те паллӑ. «Ӗ 
нтӗ 78 ҫул тултартӑм вӗт», - тесе ҫырать вӑл 1971 ҫулхи февралей 13-
мӗшӗнче ман пата янӑ ҫырӑвӗнче. Е тепӗр цитата: «82-мӗш ҫул пурӑ-
натӑп вӗт ӗнтӗ ҫут тӗнчере... 6-мӗш январьте хам ҫуралнӑ куна палӑрт-
са ирттертӗмӗр...» (1974 ҫулхи февралей 24-мӗшӗнче ҫ ы р н ӑ ҫыруран) . 
Апла пулсан ун чухне вал 81 тултарса 82 кайнӑ пулнӑ. 

Ваҫҫа Аниҫҫи кӗтмен ҫӗртен «тупӑнни» чӑваш поэзине юратакан-
семшӗн чӑн-чӑн сенсаци пулса тӑнӑччӗ. Поэтесса ҫурал са ӳснӗ тӑрӑхри 
райхаҫат редакцийӗнче ӗҫлесе пурӑннӑ май эпӗ те ҫак пулӑмран айк-
кинче юлма пултарайман, «Тӑван поэзин пирвайхи чӗкеҫӗпе» ҫ ы р у 
ҫӳретесси те ҫапла пуҫланнӑччӗ. Вал та ман пата тӑтӑшах ҫырса тӑратчӗ. 
Ара, ку уншӑн тепӗр хут ҫуралнӑ пекех пулнӑ-ҫке. Литература тӗнчи ас-
ӑрхаса хак пани ҫӗнӗрен аллине хутпа кӑранташ т ы г м а хавхалантарнӑ 
ӑна. Димитровфадри влаҫсем чӑвашсен ватӑ ҫыравҫине пӗр пулӗмлӗ 
хваттер уйӑрса панӑччӗ. Ҫак хушӑра юбилей уявӗсем килсех тӑчӗҫ. 
Чӑнлӑ районӗнче йӗркеленӗ культура енӗпе ӗҫлекенсен тӗл пулӑвӗнче 
хаклӑ хӑнасем хушшинче Ваҫҫа Аниҫҫи те пурччӗ. Часах поэтессӑн 75 
ҫулхи юбилейӗ килсе ҫитрӗ. Ӑна чыслама пирӗн районтан пысӑк деле-
гаци кайрӗ. Ҫав уява Шупашкартан Уйӑп Мишшипе Юрий Скворцов кил
се ҫитнӗччӗ. Сакӑр вунӑ ҫулхи юбилейне чӑваш ҫыравҫисен тата та 
пысӑкрах делегацийӗ килнӗччӗ. Шел пулин те, эпӗ ҫак уява каяймарӑм. 
Каярах Васҫа Аниҫҫи пурӑннӑ ҫурт ҫине асӑну хӑми уҫнӑ уява хутшӑн-
ма тӳр килчӗ. Ӑна юлашки ҫула ӑсатнӑ самантсем те асрах. 



Ӗмӗр сакки 
тшвттшашшютж 

Уявсем х ы ҫ ҫ ӑ н ӗҫлӗ кунсем пуҫланаҫҫӗ. Ваҫҫа Аниҫҫи литературӑна таврӑнни 
мана калама ҫук савӑнтаратчӗ. Хам енчен эпӗ ӑна яланах хавхалантарма тӑрӑшаттӑм: 
ҫӗнӗ сӑввисене ярса пама ыйтатгӑм, вӗсене райхаҫатра пичетлесе кӑпараттӑм, пи-
четленсе т у х н ӑ хайлавӗсене ярса параттӑм т.ыт.те. Пӗрремӗш кӗнеки х ы ҫ ҫ ӑ н 
иккӗмӗшӗ те тухса кайрӗ унӑн. Иккӗмӗш кӗнекине кӑларма пулӑшаканӗ Юхма Миш
ши пулчӗ. Поэтесса Геннадий Юмартпа та тачӑ ҫыхӑну тытнӑ . Ку вӑл унӑн ман пата 
ҫырнӑ ҫырӑвӗсенче те палӑрать. 

Ҫав вӑхӑтрах «тупса» чысланӑ хыҫҫӑн унӑн малашнехи шӑпи литературӑри чи-
новниксене кӑсӑклантарма пӑрахни те сисӗнетчӗ. Ватӑ ҫыравҫӑн ҫӗн хайлавӗсене 
хальхи поэзи шайӗнчен пӑхса тиркекенсем те пулман мар. Пӗр ятлӑ-сумлӑ поэт ви-
ҫҫӗмӗш кӗнеки валли тӑратнӑ ал ҫырӑвне тиркесе рецензи те ҫырнӑччӗ. Ҫакӑ Аниҫҫа 
аппана калама ҫук пӑшӑрхантарнӑ. Вӑл хӑй саманин ҫ ы н н и пулнӑ. Ман шутпа, ҫав 
шайран пӑхса хакламалла та вал ҫырнисене. Ватӑ ҫыравҫӑн ачапла тасалӑхӗ, тӳр 
кӑмӑл лӑхӗпе типтерл ӗхӗ унӑн ҫӗнӗ калавӗсемпе сӑввисенче пал ӑрса тӑратчӗҫ. Ҫав-
ӑнпа вӗсене хаҫата яма хатӗрленӗ чух эпӗ автор стильне май пур таран тӗкӗнмесӗр 
упраса хӑварма тӑрӑшаттӑм. Кайран вӗсенчен хӑшӗ-пӗрисем поэтессӑн иккӗмӗш 
кӗнекине те ҫав хальлӗн кӗнӗ. 

Асӑннӑ ҫулсенче Ваҫҫа Аниҫҫи ҫырнисем Мускаври издательствӑсенче ҫапӑн-
са тухрӗҫ. Сӑмахран, 1961 ҫулта «Художественная литература» издател ьствӑра А. Ал -
га, М.Сироткин тата П.Хусанкай пухса кӑларнӑ «Чувашская лирика» кӗнекере унӑн 
«Ялта» сӑвви пичетленнӗ. Расул Гамзатов Совет Союзӗнчи хӗрарӑм-поэтсен кӗне-
кине пухса кӑларнӑччӗ. Унта та пурччӗ Ваҫҫа Аниҫҫи ячӗ. Тен, татах та пулнӑ пуль 
унашкал кӑларӑмсем. Епле пулсан та пӗр ӳстермесӗр ҫапла ҫирӗплетсе калама пу
лать: Ваҫҫа Аниҫҫи хӑйӗн ача чухне ҫ ы р н ӑ «Ялта» сӑввипех тӑван литература исто-
рине кӗрсе юлма тивӗҫ пулчӗ. «Тупӑннӑ» х ы ҫ ҫ ӑ н вал пире ҫӗнӗ сӑвви-калавӗсемпе 
савӑнтарчӗ. 

Манӑн архивра Ваҫҫа Аниҫҫи 1971-1974 ҫулсенче ҫ ы р н ӑ ҫырӑвӗсем упранаҫҫӗ. 
Каярах, й ы в ӑ р чире пула ҫырайми пулсан, амӑшӗн сывлӑхӗ ҫинчен унӑн аслӑ ывӑлӗ 
Анатолий Александрович пӗлтерсе тӑчӗ. 

Ман шутпа, писателӗн ҫ ы р у еткерлӗхӗ унӑн пултарулӑхӗн уйрӑлми пайӗ пулса 
тӑрать. Ваҫҫа Аниҫҫи ҫырӑвӗсем пирки те ҫакнах каламалла. Вӗсенче пурнӑҫра хура-
шур сахал мар тӳссе ирттернӗ ватӑ ҫыравҫӑн уҫӑ кӑмӑлӗ куҫ умне чӗррӗн тухса 
тӑрать, хӑйсен тасалӑхӗпе тыткӑнлать. Калас шухӑшне вӑл тӳррӗн, халӑха ҫ ы в ӑ х 
чӗлхепе капать, сӑнарсене ҫивӗччӗн асӑрхама, вӗсене чунӗпе туйса хаклама пӗлет. 
Поэтессӑн чун тӗкӗрӗ тенӗ пулӑттӑм эпӗ ҫав ҫырусене. 

Сывӑ-и, Анатолий Федорович! 
Епле пурӑнатӑр? Нумайранпа Сирӗн 

ҫинчен пӗр сас-чӗвӗ те илтмен. 
Эпӗ пурӑнатӑп-ха, вилмен. «Чӑвашсем 

Мускавра» сӑвва ярса паратӑп. Хаҫата 
кӗртме май пулсан Хӗрарӑмсен праҫникӗ 
тӗлнелле пичете кӗртеймӗр-и? 

Пурӑнатӑп-ха ҫаплах пӗр манерлӗ. Тух
са ҫӳрейместӗп, тротуарсем ҫинче пӑр, ӳксе 
аманасран хӑратӑп. Ӗнтӗ 78 ҫул тултартӑм 
вӗт. Ирӗксӗрех пуҫа шухӑш пырса кӗрет: 
пурнӑҫӑм ман сӳнекен вучах пек, вӑйсӑрлан-

са пырать. Пӗтме вӑхӑт ҫитет. Нихӑҫан та 
тӗнчере пулман пек. Кӗскелет, кӗскелет пу-
рӑнас кун-ҫулӑм. Вӑй пӗтет. Савӑнӑҫта пул
ман пек. Аксӳнтерӗ пурнӑса хӑрушӑ вилӗм, 
хуралса кӑмрӑкланнӑ кӑвар пек. 

Пӗлтӗр эпӗ Шупашкара ал ҫырӑвӗсем 
янӑччӗ. Шавлы редакцилеме Юхма Миш-
шине панӑ тесе ҫырать. Виличчен тепӗр 
кӗнеке алла тытса курайӑп-и, ҫук-и? 

Сывӑ пулӑр! 
Салампа А.Княгинина. 

13.02.71 ҫ. 

Сывӑ-и, Анатолий Федорович! 
Ҫырӑвӑра илтӗм. Ман сӑвва пичете 

юрӑхлӑ туса хаҫата кӗртнӗшӗн тав! Пурӑ-
натӑп-ха ҫаплах пӗр манерлӗ. Иккӗмӗш 
кӗнекене кӑларма васкамаҫҫӗ. Эпӗ вилес-
се кӗтеҫҫӗ пулмалла та, вилеймерӗм-ха. 

Ман ал ҫырусем Шупашкарта 1969 
ҫултанпа выртаҫҫӗ ӗнтӗ. Книгоиздатель-
ствӑран вӗсене Писательсен с о ю з ӗ н 
правленине панӑ . Тӳрлетсе кӗнекене 
юрӑхлӑ тума. С.М.Ислюков редакцилеме 
Шавлыне хушнӑ, Шавлы Юхма Мишши-
не сӗннӗ. Халӗ ӗнтӗ пӗлместӗп, Юхма 
Мишши редакцилеме тытӑннӑ-и, ҫук-и? 
Ҫыру тавраш ҫырмасть . Тен , малтан 
килӗшнӗ пуль те, унтан пӑрахӑҫ тунӑ 
пуле? Шавлы та шавламасть. 

Ю х м а М и ш ш и н е э п ӗ п ӗ л м е с т ӗ п . 
«Чӑваш писателӗсем» кӗнеке ҫинче вӑл 
ҫук. Вӑл ӑҫта пурӑннине те, мӗн ятлине 
те пӗлместӗп. Ӗҫлеме шухӑшлать пулсан 
ман пата ҫыру ярӗччӗ. 

Писков Афанасий* ҫырнӑ тӑрӑх, Юхма 
Мишшине Шупашкарти чӑваш писател-
ӗсем юратмаҫҫӗ тет: хӑшне-хӑшне кри-
тиклесе статья кӑларнӑшӑн. 

Ман ал ҫырусене пӗлтӗр Алга пӑхса 
тухнӑччӗ. «Хӑшне-пӗрне, юрӑхлӑраххи-
сене суйласа кӗнеке тума пулать», - тесе 
ҫырнӑччӗ вӑл. 

Шавлы патне ҫырса ятӑм-ха, ответ-
лет-и, ҫук-и? 

Ҫырӑва ҫакӑнпа вӗҫлетӗп. 
Сывӑ пулӑр! 

Салампа А.Княгинина. 
28.03.71 ҫ. 

Сывӑ-и, Анатолий Федорович! 
Ӗҫсем мӗнле пыраҫҫӗ? Халӗ , хирте 

тырӑсем пуҫтарнӑ вӑхӑтра, Сирӗн ман 
ҫырӑва вулама та вӑхӑт пулас ҫук та, 
ҫапах ҫырам-ха. Ан ҫилленӗр уншӑн. 

Пӗр сӑвӑ чиксе яратӑп. Вуласа пӑхӑр-
ха. Сӑвӑ манирне килет-и? Тен, хӑҫан та 
пулсан хаҫата кӗртме май пулмӗ-и? 

Пурӑнатӑп-ха ҫаплах. Сывлӑхпа пӗр 
м а н и р л ӗ т ӑ р а т ӑ п . А н ч а х , к у ҫ с е м 
вӑйсӑрланса пынипе пулас, ҫырас ӗҫе 
яланах тытаймастӑп. Шупашкартан ним-
ӗнле хыпар та ҫук-ха. Июль уйӑхӗнче 
Ф.Лисков килсе кайрӗ. Вӑл, тен, унта та 
кӗрсе тухрӗ пуль? Тимӗрҫенте эпӗ ну-
майранпа пулман. Кӑҫал та каяймарӑм. 

Пурӑнатӑп ҫаплах пӗр-пӗччен, упа 
пек. 

Сывӑ пулӑр! 
Салампа А.Княгинина. 

2.09.71 ҫ. 

Сывӑ-и, Анатолий Федорович! 
Ҫырӑвӑра илтӗм. Тавах Сире мана 

ырӑ хыпар пӗлтернӗшӗн. 
Эсир Шупашкарта пултӑр-и вара? 

Ӑҫтан пӗлтӗр ку хыпара? 
Юхма Мишшинчен ҫыру тавраш ил-

мен-ха. Кӑҫал эпӗ «Ком. ялавӗ» ҫырӑнса 
илеймерӗм. Ҫавӑнпа Шупашкарти лару-
тӑрӑва ним пӗлмесӗрех пурӑнатӑп. Ак 
х а л ӗ ҫ ы р ӑ н а с ч ӗ , к у н т и п о ч т ӑ с е н ч е 
чӑвашла хаҫатсене каталога та кӗртмен. 

Эсир Рогачевпа ҫыхӑну тытатӑр-и? 
Вӑл ӗнтӗ виҫӗ уйӑх чӗрепе аптраса ӗҫе 
те тухаймасть вӗт. Хӑйне курман та, от
крытка янӑччӗ. 

Эпӗ пурӑнатӑп-ха ҫаплах, пӗр ма-
н и р л ӗ . Ӗ н т ӗ кӗнеке т у х и ч ч е н вилес 
марччӗ. 

Салам редакцире ӗҫлекенсене те, 
хӑвӑр ҫемйӗре те! 

Сывӑ пулӑр! 
Салампа А.Княгинина. 

16.09.71 ҫ. 

Сывӑ-и, Анатолий Федорович! 
Ҫырӑвӑра та, хаҫатӑрсене те илтӗм. 

Тавах сире Юхма ҫырнине «Ком.ҫутин-
че» пичетлесе кӑларнӑшӑн. 

Шупашкартан «Пионер сасси» хаҫат 
та ярса пачӗҫ мана. Х а л ӗ тата «Ком. 
ялавӗ» ҫинче вуларӑм Шупашкар район-

* Хусанта пурӑннӑватӑҫыравҫӑ. Вӑл «Советская Россия» хаҫатра ВаҫҫаАниҫҫи ҫинчен 
сумлӑ статья ҫапса кӑларнӑччӗ. - А.Ю. 

ӗнчи Апашри вӑтам шкула Уйӑп Мишши 
(М.Данилович Шумилов) ятне пани ҫин-
чен. Уншӑн хӗпӗртерӗм. Хӑй вилнӗ пул
сан та унӑн ятне чӑвашсем манмаҫҫӗ. 

Кӑҫал эпӗ сывлӑхпа хавшасарах пур-
ӑнатӑп. Хӗлле грипп чирӗпе чирлерӗм те, 
ҫавӑнтан вара уҫӑлса ҫитейместӗп ӗнтӗ: 
пӗтӗм организм айванланса юлчӗ. 

Ну, сывӑ пулӑр! 
Салампа А.Княгинина. 

13.05.72 ҫ. 

«Сывӑ-и, Анатолий Федорович? 
Епле пурӑнатӑр? 
Ялсенче ӗнтӗ тырӑ пуҫтараҫҫӗ пуль, 

эпӗ нумайранпа ялта пулман. Кӑҫал тырӑ 
ытла питначар мар-и? Ҫанталӑкялан уяр 
тӑрать. Пӳртре те, тулта та пӑчӑ. 

Шупашкартан ҫыру илкелетӗр-и? Ман 
пата книгоиздательствӑран ниепле те 
хыпар ҫук. Юхма та хальлӗхе ҫырмасть. 
Вӑл мана кӗнекене типографие пани ҫин-
чен тахҫанах ҫырса пӗлтернӗччӗ. Дого-
ворне те, гонорарне те ярса памарӗҫ. 
Сениэль патне ҫыру я р с а т т ӑ м , ответ 
кӗтсе илеймерӗм. Эсир Юхма патне ҫыр-
са пӑхӑр-ха, мӗн ответлет. 

Виктор Васильевичпа (Ваҫҫа Аниҫҫ-
ин шӑллӗ. - А.Ю.) Афанасий Л исков кил
се кайрӗҫ. Мана «Ком. ҫути» хаҫат парса 
хӑварчӗҫ. Тавах Сире «Луноход-1» сӑвва 
хаҫата кӗртнӗшӗн тата ман пата ярса 
панӑшӑн! 

Сывлӑхпа тӑратӑп-ха пӗр манирлӗ. 
Ҫӑва тухнӑранпа хӑнасем килкелерӗҫ. 
Хам ниҫта та кайман. Хӑлха начар илт-
нипе ҫул ҫине пӗччен тухма хӑратӑп. 

Ну, сывӑ пулӑр! Ҫыру яркалӑр. Ҫемй-
ӗре салам! 

Ырлӑх-сывлӑх сунса, 
салампа А.Княгинина. 

Димитровград, 29. 07.72 ҫ. 

Хаклӑ Анатолий Федорович! 
Аса илӳ ҫыртӑм. Ярса паратӑп. Вула-

са п ӑ х ӑ р . Ҫ а п л а ҫ ы р с а н ю р а т ь - и ? 
Сӑвӑсем те ярса парӑп. 

Дубов манран музей валли экспонат-
сем ыйтать. Тем ямалла? Кёнеке ҫук. 
Хаҫатран касса илнисене телевидени 
редакторе илсе кайре те ярса памарё-
ха. Шупашкартан нимёнле хыпар та ҫук. 
Пурӑнатӑп-ха ҫаплах, пёр манирлё. Тух
са ҫӳрейместӗп. Пӑр ҫинче шуса ӳкес-
рен хӑратӑп. 

Салампа А.Княгинина. 
2.12.72 ҫ. 

Ҫырӑва ҫырса кӑна пӗтертӗм, ҫыпӑҫ-
тарса ӗ л к ӗ р е й м е р ӗ м , С и р ӗ н ҫ ы р ӑ в а 
к ӳ р с е п а ч ӗ ҫ . С п а с и б о х а ҫ а т я р с а 
панӑшӑн, райком валли текст ҫырса хат-
ӗрленӗшӗн. 

Юбилей ирттерме Ульяновскри писа-
тельсем те килмерӗҫ. Тен, вӗсене те йых-
ракан пулман пуль? 

А.Княгинина. 

Хаклӑ Анатолий Федорович! 
Ҫ ы р ӑ в ӑ р а и л т ё м . С п а с и б о х а ҫ а т 

я р с а п а н ӑ ш ӑ н . К ӗ н е к ӗ р м а н а п и т 
к и л ӗ ш р ӗ . Ю х м а та мухтать ав . А н а 
т о л и й Ф е д о р о в и ч ! А н а т Т и м ӗ р ҫ е н т и 
п и о н е р с е м мана Гагарин ҫинчен сӑвӑ 
ҫ ы р с а я м а ы й т а ҫ ҫ ӗ . П и о н е р о т р я ч ӗ 
Гагарин ячӗпе х и с е п л е н е т в ё с е н . 

Ҫ ы р к а л а р ӑ м т а , С и р ӗ н пата в у л а -
са пӑхма я р а т ӑ п . Пит н а ч а р мар-и? 
Хама хам ш а н а й м а с т ӑ п . К и л ӗ ш м е н т е -
рех т ӗ л т и с е н е т ӳ р л е т с е п а р а й м ӑ р - и ? 

Сире ырлӑх-сывлӑх сунса 
А.Княгинина. 

20.01.73 ҫ. 

Хисеплё Анатолий Федорович! 
Ҫ ы р ӑ в ӑ р а та, хаҫатӑра та и л т ё м . 

У н ш ӑ н тав ! 
Эпё «Ульяновская правда» сине те 

тав туса п и ч е т л е м е ыйтса я н ӑ ч ч ӗ те , 
в ё с е м : « Н е и м е е м в о з м о ж н о с т и » -
тесе ҫырса ячӗҫ. 

Ю х м а р а н ҫыру и л т ё м . Вал ман по
э м а с ы п ӑ к ӗ с е н е « Я л а в а » с е н с е 
п ӑ х а с ш ӑ н . Ш а в л ы ҫ ы р а т ь : « Ю х м а 
п ы с ӑ к ӗҫ т у р ӗ . Ӑна уншӑн тав!» - тет. 

Ку начар тениех мар-ха, мухтани пу
лать. Юхма тӑрӑшман пулсан ман кёне
ке кӑҫал та тухман пулӗччӗ. Ӑна уншӑн 
пит пысӑк тав! Анчах книгоиздательств-
ара ӗҫлекенсем пысӑкрах та илемлӗрех 
туса кӑларайман. Пӗр-пӗр «тиллит-тил-
лит Микулай» ҫинчен ҫырнӑ кёнеке пул
сан тӗрлесе, сӑрласа пӗтернӗ пулӗччӗҫ 
те, вилеймен карчӑк кӗнекине пичетлес-
си интереслӗ япалах мар вӗт. 

Сыв пулӑр! Салампа А.Княгинина. 
31.01.73 ҫ. 

Сывӑ-и, Анатолий Федорович? 
Хаҫатӑра илтём. Ман сӑвва пичете 

кӗртнӗшӗн чӗререн тав! 
Шупашкартан нимӗнле сас-чӗвӗ те 

ҫук-ха. Кӗнекене пичетлесе пӗтерсен 
пӗлтерӗҫ-ши? «Книга - почтой» урлӑ ҫыр-
ӑнса илмелле пулать. Паян эпё хам кӗне-
кене тепёр хут вуласа тухрӑм. Унта йӑнӑш 
пуррине асӑрхарӑм. 

41-мӗшстраницӑра. Ман упӑшка 1927 
ҫулта вилнӗ тесе ҫырнӑ. Ку тёрёс мар. 
Ман упӑшка 1929 ҫулта декабрь уйӑхӗн 
30-мӗш кунӗнче вилнӗ. 

1927-1928-мӗш ҫулсенче-ха вӑл сик-
се-сирпӗнсе халӑх хушшинче ӗҫлетчӗ. 
Ҫӗнӗ шкул лартас ӗҫре, кулаксене пӗте-
рес, колхоз уҫас шухӑшпа ырми-канми 
ӗҫлерӗ. 1929-мӗш ҫулхи кӗркунне ураран 
ӳкрӗ те декабрь уйӑхӗнче вилчӗ. Коррек-
турӑна ман пата ярса памарӗҫ вӗт, эпӗ 
вӑл йӑнӑша тӳрлетнӗ пулӑттӑм. Юхмана 
та вулаттарман. Шавлы ҫырать: «Юхма 
пысӑкӗҫтурӗ , ӑна у н ш ӑ н т а в » , - т е т . Кон
стантин Петров кӗнекене мухтасах кай-
масть тет. Хӑйӗнчен ҫыру илмен те-ха, 
ҫын урлӑ илтрӗм. 

Мана Юхма редакцилени килӗшрӗ. 
Пӗр тӗлте кӑна урӑхларах ҫырмаллаччӗ 
пек туйӑнать. 

4 1 - м ӗ ш стр. Ҫ ӗ н ӗ Мӑ кшӑри вӑтам 
шкул Ямбака куҫсан эпё ачасене кулак 
ҫуртӗнче вӗрентме тытӑнтӑм. Вӑл ҫырнӑ 
«Хам пёр кулак ҫуртӗнче пуҫламӑш шкул 
уҫрӑм», - т е с е . 

Ну, юрӗ-ха, вӑл темех мар. Спасибо 
Ю х м а н а м а н а к ё н е к е к ӑ л а р м а 
пулӑшнӑшӑн тата ман аса илӳсене «Яла-
ва» панӑшӑн. 

Л и с к о в р а н ҫыру и л м е н - х а , ҫ ы р м а 
вӑхӑчӗ ҫук пуль. 

Рогачев урӑх хваттере куҫнӑ. Сирен 
пата ҫырса пӗлтерчӗ пуль? 

Сывӑ пулӑр! Ҫемйӗре салам! 
А.Княгинина. 

02.02.73 ҫ. 

Ырӑ кун пултӑр, 
Анатолий Федорович! 

Сирӗн ҫырӑвӑра та, поэма сыпӑкне те, 
хаҫатӑра та илтём. Пуриншён те чёре-
рен тав тӑватӑп! 

Поэма сыпӑкӗ мана пит хумхантарчё. 
Иртсе кайнӑ йывӑр кун-ҫулсем аса кил-
чёс. Эпир вӑл вӑхӑтра Мелекесс ҫывӑх-
ёнчи Авраль ятлӑ ялта пурӑнаттӑмӑр. 
Мелекесе шурӑ чехсем пирён ял витёр 
тухса килчӗҫ. Унтан Ульяновск еннелле 
пычӗҫ. Кунта кивё йёрке туса хӑварчӗҫ. 
В ӗ с е м х у ҫ а л а н н ӑ в ӑ х ӑ т р а й ӗ р к е л л ӗ 
вырӑн ҫине те выртса ҫывӑрайман. Кун-
серен кама та пулсан персе вӗлерни е 
подвала хупса хурса нухайкӑпа хӗнени 
ҫинчен илтеттӗмӗр. Каялла тарнӑ чухне 
Ҫарӑмсан урлӑ хывнӑ кӗпере ҫунтарса 
Майна еннелле тарчӗҫ. Ун пеккине урӑх-
ран курмалла ан пултӑр ӗнтӗ. 

Рогачев ӗнер ман пата кӗрсе тухрӗ. 
Вӑл отпуск вӑхӑтӗнче хӑй ҫуралнӑ ялал-
ла кайнӑ пулнӑ. Халӗ ӗнтӗ ӗҫлет. 

Юмарт патне ал ҫырӑвӗсене ятӑм. 
Эпӗ Ямбакра пурӑннӑ вӑхӑтра вырӑ-

сла юрӑсене чӑвашла куҫарса ҫырка-
ланӑччӗ. Юрӑ урокӗнче ҫав юрӑсене ача-
семпе юрлаттӑмӑр. Ун чухне хут хӗсӗкки-
пе эпӗ вӗсене ҫырса хума та тӑрӑшман. 
Пӑхмасӑр юрлаттӑмӑр. Халӗ ҫав юрӑсе-
не аса илсе ҫыркалатӑп-ха. Хӑшне маннӑ 
та, хӑшне астӑватӑп. Вӗсем ниҫта та пи-
чете кӗмен. Хам вилсен ахалех ҫухалаҫҫӗ 
вӗт. «Ӗмӗт ҫитрӗ» кӗнекере юрӑсем куҫ-
арни ҫинчен асӑннӑ та юррисем ниҫта та 

курӑнмаҫҫӗ. Вӑл юрӑсене урӑх поэтсем 
те куҫарнӑ пуле те, э п ӗ пӗлместӗп . . . 
«Сижу за решеткой», «Партизан Желез
няк», «Смерть комсомольца», «Малень
кий барабанщик», «Дан приказ ему на 
Запад», «Легко на сердце от песни весе
лой», «Колодники», «Проводы». 

К у ҫ а р н ӑ ю р ӑ с е м т э т а х та п у р . 
Пӗчӗкҫӗн вӗсене астуса илсе тетрадь 
ҫине ҫыркалатӑп. Халӗ вӑл юрӑсене юр-
ламаҫҫӗ, манӑҫа кайса пырать ӗлӗкхи. 

Сывӑ пулса тӑрӑр! 
Ҫемйӗре салам! 

Салампа А.Княгинина. 
10.09.73 ҫ. 

Сывӑ-и, Анатолий Федорович! 
Ҫырӑвӑра илтӗм. Тавах хаҫат ярса 

панӑшӑн! Юмарт аван ҫырнӑ. «Комму
низм ялавё» сине те тухнӑ-ши ку статья? 
Эпё халь вӑл хаҫата илсе тӑмастӑп. Эпё 
ун патне икё кёнекен ал ҫырӑвӗсене те 
(редакцилечченхи тӗслӗхсене) ҫырса 
янӑччӗ. Манӑн халё хам патӑмра пичете 
кӗмен калавсен (юлашки ҫулсенче ҫыр-
нисем) ал ҫырӑвӗсем пур. Книгоизда
тельства ямалӑхах ҫук вӗсем. Тата те 
ҫырӑп, те ҫук. К.К.Петров мана виҫҫӗмӗш 
кёнеке х а т ӗ р л е м е сӗнет . Т е м ӗ н ҫав, 
халӑм ҫитес ҫук. Куҫсем те начар кураҫҫӗ, 
ытти енӗпе те сывлӑх начар. Тухса ҫӳрей-
местӗп. 

Ҫулла ытларах ҫӳресеттӗм, Тимӗрҫ-
енте те пултӑм. Х а л ӗ ӑ ш аннипе аптӑ-
ратӑп. Врачсем: «Операци тумалла», -
теҫҫӗ. Эпӗ килӗшмерӗм. Операци туни 
маншӑн леш тӗнчене кайма билет илни-
пе пӗрех. Эпӗ пасартан пӗр витре ҫӗр 
улми йӑтса килтӗм те ӑша хускатрӑм. 

Ҫемйӗре салам. Сывӑ пулӑр! 
Салампа А.Княгинина. 

29.11.73 ҫ. 
Рогачева нумайранпа курман. А.К. 

Хаклӑ Анатолий Федорович! 
Сире тата кил-йышӑра ҫывхарса ки-

лекен Ҫӗнӗ ҫул ячӗпе чӗререн салам-

л а т ӑ п ! Ҫ ӗ н ӗ ҫулта ҫӗнӗ телей , ҫирӗп 
сывлӑх, ҫырас ӗҫре ҫитӗнӳсем сунатӑп! 
Хаҫатӑра илтӗм, уншӑн пит пысӑк тав! 

А.Княгинина. 
18.12.73 ҫ. 

Хаклӑ Анатолий Федорович! 
Хаҫатӑрсене илтём. Тавах «Тӗл пул-

ӑва» литература картине кёртнёшён ! 
Аван пек туйӑнать мана. 

Манӑн ӗнтӗ халё сӑвӑсем мар, ҫыру 
ҫырнипе те вӑй пӗтет. 82-мӗш ҫул пурӑ-
натӑп вӗт ӗнтӗ ҫут тӗнчере. Пуҫ начар 
ӗҫлет, куҫ начар курать, хамӑн ҫаплах 
ҫырас килет. 

Ӗнер Х ӗ р а р ӑ м п р а ҫ н и к ӗ п е с а л а м -
л а с а о т к р ы т к ӑ с е м ҫ ы р к а л а с а л а р т ӑ м . 
5-6 о т к р ы т к а ҫ ы р т ӑ м та , а в ӑ н ҫ а п н ӑ 
пек ы в ӑ н т ӑ м . Т е н , н у м а я х та п у р ӑ -
н а й м ӑ п : н и м ӗ н йӑтма ҫук, ӑ ш анать , 
п ӗ ш к ӗ н м е ҫук пуҫ ҫ а в р ӑ н а т ь , к ӑ к ӑ р 
х ӗ р т е т , в ӑ х ӑ т - в ӑ х ӑ т п у ҫ т ӑ н л а в р а н 
ы р а т с а каять . Ӑ ш а н н и п е п у л ь н и ц а н а 
к а й с а т т ӑ м та , э м е л т а в р а ш п а м а р ӗ ҫ . 
« О п е р а ц и т у м а л л а » , - терӗҫ . Э п ӗ ки -
л ӗ ш м е р ӗ м . 

Ю м а р т р а н ҫ ы р у и л к е л е т ӗ п . В ӑ л 
манӑн «Атӑл каччи» поэмӑна «Пионер 
сасси» редакцине сӗнес пек ҫырнӑччӗ. 
«В.Самойловпа калаҫрӑм ун пирки», -
тет. Мӗн ӗҫлеҫҫӗ ӗнтӗ? 

Сирӗн арӑмӑрӑн ятне пӗлместӗп эпӗ. 
Ӑна ҫывхарса килекен Хӗрарӑм праҫникӗ 
ячӗпе сапам яратӑп. 

Рогачева хальтерех курман. 6-мӗш 
январьте хам ҫуралнӑ куна палӑртса 
ирттертӗмӗр: хам ачасем, кунта пурӑна-
кан тӑвансем, хам вӗрентнӗ учениксем 
килнӗччӗ. 

Э п ӗ пурӑнатӑп ҫаплах пӗр-пӗччен. 
Магазинран апат-ҫимӗҫ Валя (хӗр) илсе 
килсе парать. Тухса ҫӳрейместӗп пулсан 
та пӳртре кӑштӑртаткаласа ҫӳретӗп-ха. 
Виктортан нумайранпа ҫыру илмен. 

Сывӑ пулӑр! 
Салампа А.Княгинина. 

24.02.74 ҫ. 

Хаклӑ Анатолий Федорович! 
Открыткӑра илтӗм. Уншӑн тав! «Тӗл 

пулӑва» «Тӑван Атӑл» журнал редакци-
не сӗннӗшӗн те чӗререн тав тӑватӑп . 
Пурӑнатӑп-ха ҫаплах. Хӗлле тухса ҫӳрей-
местӗмччӗ те, халӗ ҫӳрекелетӗп. Юмар-
тран ҫыру илкелетӗп. Ытти ҫыруҫӑсем 
ҫырмаҫҫӗ. 

Свердловскран Виктор (шӑллӑм) ҫыр-
калать. Вӑл июнь уйӑхӗнче Дубов Ив. 
Вас. юбилейне ирттерме килесшӗн. Кор
нилов ҫинчен «Ульяновск, правдӑра» ву-
ларӑм. 

Сайра-хутра Рогачев кӗркелесе ту
хать. Вӑл Ларин куҫарнӑ «Усал пуп» 
сӑвӑпа «Камран пулӑшу ыйтас?» сӑвӑсе-
не Ҫӗнӗ Мӑкшӑ райхаҫатне ярса панӑ 
пулнӑ. Хаҫатне эпӗ курман та, пичетленӗ 
курӑнать: 3 тенкӗ гонорар ярса пачӗҫ. 
«Ком.ҫутинчен» янине те илтӗм. Уншӑн 
Сире пысӑк спасибо! Кил-йышна салам! 

Тайма пуҫпа А.Княгинина. 
5.05.74 ҫ. 

Хаклӑ Анатолий Федорович! 
Хаҫатӑра илтём. Уншӑн чун-чӗререн 

тав тӑватӑп! 
Урӑх халӗрех ҫырнӑ япала ҫук. Манӑн 

Кузьмин Евгений ҫинчен ҫырнӑ поэмӑна 
эсир вуласа пӑхман, ҫавна ярса парӑттӑм 
Сирӗн пата вуласа пӑхма. Эпӗ ӑна «Ӗмӗт 
ҫитрӗ» кӗнекене кӗртес шухӑшпа Шупаш
кара янӑччӗ. Кӗртмерӗҫ. Халӗ кӗскетсе, 
рифмисене тӳрлеткелесе ҫӗнӗрен юсаса 
ҫыртӑм. 

Пурӑнатӑп-ха ҫаплах пӗр манирлӗ. Халӗ 
П а й м е н ӑ н « К ӗ п е р н е » в у л а к а л а т ӑ п 
I ючекҫӗн. Кивӗ тӗнче пӗтсе ҫӗнӗ тӗнче епле 
пулса кайни ҫинчен ҫырать. Вӑл кӗнекене 
вуласан хам ӗмӗрӗмре курса иртнӗ япала-
сем пурте аса килеҫҫӗ. Анчах куҫ начар ку
рать. Сыхланарах кӑна вулатӑп. 

Дубов юбилейӗнче пултӑр-и? Витя 
Тимӗрҫене пынӑ чух кӗчӗ те, каялла кил-
не кайнӑ чух кӗмерӗ. Рогачев ӑна кӗтсе 
ик-виҫӗ хутчен те килсе кайрӗ. Викторпа 
курса калаҫаймарӗ. 

Ш у п а ш к а р а кайса килтӗр-и ӗ н т ӗ ? 
Кама куртӑр, мӗн калаҫаҫ? 

Ну, сывӑ пулӑр! Ольга Степановнӑна 
хӗрӳллӗ сапам! 

Ырлӑх-сывлӑх сунса А.Княгинина. 
3.07.74 ҫ. 

Хаклӑ Анатолий Федорович, 
Ольга Степановна! Салам! 

Нумаях пулмасть «Заря коммунизма» 
редакцийёнчен гонорар илтём. Тавах 
Сире ман сӑвӑсене пичете кёртнёшён. 

Шавлырен сыру илтём. Ӑна чӑваш халӑх 
поэчӗн хисеплӗ ятне панӑ иккен. Ҫавӑн ҫин-
чен пӗлтерсе ҫырнӑ «Советская Чувашия» 
хаҫатра Дедушкин ҫырнӑ статьяна касса 
илсе чиксе янӑ. Ӑна Рогачева патӑм. 

Пурӑнатӑп-ха ҫаплах. Э п ӗ 1965 ҫ. 
«Ҫӗнӗ хваттерте» ятлӑ сӑвӑ ҫырнӑччӗ. 
Х а л ӗ ҫав сӑвва тӳрлеткелесе ҫӗнӗрен 
ҫыртӑм. Ярса паратӑп. Ку япалана мана 
хама кӑтартнӑччӗ Толя (Ваҫҫа Аниҫҫин 
аслӑ ывӑлӗ - А . Ю . ) арӑмӗ. Хӑйсем пат
не пурӑнма пырасран хӑратчӗ вӑл. Про-
пискӑра эп ҫав хваттерте тӑраттӑм. Пур-
ӑнасса хӗр патӗнче пурӑнтӑм. 

Сывӑ пулӑр! Ырлӑх-сывлӑх сунса 
А.Княгинина. 

Хаклӑ Анатолий Федорович, 
Ольга Степановна! 

Хаҫатсене илтём, уншӑн чёререн тав 
тӑватӑп! Вӑл сӑвва эпӗ Сирӗн пата ярич-
чен Рогачева вуласа патӑм. 

- Кӑна «Капкана» ямалла, - т е р ё вал. 
Эсир чӑнах та янӑ иккен. Уншӑн спасибо! 

Халё тата пёр сӑвӑ сыртӑм. Ку ача-
пӑча сӑмахӗсене эпё хам илтрӗм. Пӳрт 
ҫумӗнче выляса ҫӳрекен пӗчӗк хӗр ача-
сем калаҫаҫҫӗ: 

- Сан аҫу ӑҫта? - тет пӗри вырӑсла. 
- На рыбалке, - тет тепри. 
- А мой на пьянке, - тет лешё. - При

дет домой, будет драться. 
- Чем с таким папой жить, я лучше 

без папы проживу, - тет виҫҫӗмӗш. 
Унӑн, чӑнах та, ашшӗ ҫук. 



Ёмӗр сакки 

Ш у п а ш к а р т а н ҫыру ҫ ы р а к а н ҫук. 
Юмарт та ҫырми пулчӗ. 

Ҫу иртсе кайрӗ чип-чиперех. Сывлӑ-
хпа пӗр манирлӗ тӑратӑп-ха. 

Сывӑ пулӑр! 
Салампа А.Княгинина. 

14.08.74 ҫ. 

Хаклӑ Анатолий Федорович, 
Ольга Федоровна! Салам! 

Епле пурӑнатӑр? Сывӑ-и? Эпӗ пурӑ-
н а т ӑ п - х а , ҫ а п л а х п ӗ р м а н и р л ӗ , 
кӑштӑртатса ҫӳретӗп. 

«Тӑван Атӑл» журналӑн 9-мӗш но
мере тухнӑ-ши ӗнтӗ? Ман ҫавна пӗлес 
килет. «Тӗл пулӑва» журнала кӗртнӗ-
ши? 

Кайран ярса панӑ сӑвва, пит начар 
пулсан, юсаса вӑхӑтӑра ан ирттерӗр. 
Шупашкартан ҫыракан никам та ҫук. 
Юмарт та ҫырма пӑрахрӗ. 

Сывӑ пулӑр! 
Салампа А.Княгинина. 

8.10.74 ҫ. 

Сывӑ-и, Анатолий Федорович, 
Ольга Степановна! 

Ҫ ы р ӑ в ӑ р а и л т ӗ м . Х ы п а р с е м 
пӗлтернӗшӗн тав! Эппин, эсир Шупаш-
карта пулнӑ-ха . «Чӑваш калавӗсем» 
тухнӑ тетӗр. Уйрӑм кӗнеке-и вӑл е жур
нал ҫине тухнӑ-и? Ман мӗнле калавсем 
тухнӑ-ши? Эпӗ хам ярса паман. Ман ка-
лавсен тетрачӗ Юхмара пур тата хӑш-
пӗр калава Юмарт патне ҫырса янӑччӗ. 
Ҫавсем, хӑшӗ те пулсан, пичете панӑ 
пуль. Ытти япаласене хам ямасӑрах пи-
чете кӗртеҫҫӗ-ҫке? «Капкӑнра» ӗҫлекен-
сем мӗн кутӑнланаҫҫӗ? Эпӗ «Капкӑн» ре-
дакцийӗн адресне те пӗлместӗп, унта 
ӗҫлекенсен ятне те, хушамачӗсене те 
пӗлместӗп. Эпӗ вӑл сӑвва 1965-мӗш ҫул-
та, хама хваттер париччен, ҫырнӑччӗ. 
«Ком.ялавне», Юрьев патне ярсаттӑм. 
Пичете кӗртмерӗҫ. Рифмисем килсе кай-
маннипе пультерӗм. Ҫав кунсенче «Ком
мунизм ялавӗ» ҫинче статья пичетлесе 

кӑларчӗҫ . Пӗр х ӗ р а р ӑ м (ятне маннӑ ) 
ҫырать хӑй хунямӑшӗпе пит килӗштерни 
ҫинчен мухтанса. Ку ӗнтӗ ман сӑвва ву
ласа пӑхнӑ-тӑр та мана питлесе ҫырать 
тесе шухӑшларӑм ун чухне. Начаррине 
ҫырмалла мар, аваннине ҫеҫ ҫырма ху-
шаҫҫӗ иккен терӗм. 

Юрьева эпӗ курнӑ. Вӑл ман «Мухтав» 
сӑвва килмен тӗлтисене тӳрлетсе хаҫат-
ра кӑларнӑччӗ. (1965 ҫ.) 

1973 ҫ. Тимӗрҫене тӗл пулӑва пыр-
сан, эпӗ тӑвансем патӗнче хӑнара чухне 
ҫав « Ҫ ӗ н ӗ х в а т т е р т е » с ӑ в в а к а л а с а 
патӑм. Унта А ф а н д е е в п а Широков та 
пурччӗ. 

- Ку сӑвва пичетленӗ-и ӑҫта та пул
сан? - тет Афандеев. 

- Ҫук, - терӗм. 
- Ку сӑвва пичете кӗртес ҫук. Вӑл по

литика тӗлӗшӗнчен пичете юрӑхсӑр, -
терӗ Широков Ф.Ал. 

Сирӗн ҫырӑвӑра илсе вуласан ҫаксем 
пурте аса килсе кайрӗҫ. (Ваҫҫа Аниҫҫин 
«Ҫӗнӗ хваттерте» сӑввине эпӗрайхаҫат-
ра пичетлесе кӑларнӑччӗ. - А . Ю . ) . 

Х а л ӗ тата тепӗр сӑвӑ ҫыртӑм. Ярса 
паратӑп. Вуласа пӑхӑр, мӗнлерех? Ман 
пата ват карчӑксем килсе ҫӳреҫҫӗ. Ку 
сӑвва пӗр карчӑк каласа панипе ҫыртӑм. 
Ун патне Якушкӑран племянниципе уп -
ӑшки килнӗ пулнӑ. Тухса кайнӑ чухне тав 
тӑвас вырӑнне : «Эпир ӑна курма кил
мен», - тесе кӳрентерсе хӑварнӑ . Ҫап-
ла х ӑ ш та п ӗ р ҫ ы н с е н пуклак п у л а ҫ 
чӗлхисем. Ват ҫын вӑл час кӳренет. 

Рогачева к у р к а л а т ӑ п . Сире с а л а м 
ҫырма каларӗ. « Т е м ш ӗ н Ермилов ман 
пата ҫыру ҫырмасть» , - тет. Дубов Иван 
Васильевич ман пата ҫыркалать . Вал 
ялан экспонат ярса пама ыйтать музей 
валли. Тем ямалла? Мен пур пек хутсе-
не (ал ҫырӑвӗсене, документсене, хаҫ-
атсене) хам виличчен салатса пӗтерес 
килмест . Тахҫан вилеп-ха? Тен , хама 
кирлӗ пулӗҫ? 

Ну, ҫитӗ ҫырса. Сывӑ пулӑр! 
Салампа А.Княгинина. 


